
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik

08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

MOSLASHISH BO‘YICHA XALQARO TAJRIBA

Annotatsiya: Mazkur maqolada qishloq xo‘jalik mahsulotlarini yetishtirish va samaradorlikka erishish uchun rivojlangan 
davlatlarning tajribasini amaliyotga joriy etish masalalari ochib berilgan. Keyingi yillarda global miqyosda iqlim o‘zgarishi 
kuzatilayotganligi sababli unga moslashish va uning oldini olish masalalari yoritilgan. Fan va texnologiyalarni ishlab 
chiqarishga joriy etish hamda sun’iy intellekt masalalari ochib berilgan.

Kalit so‘zlar: iqlim o‘zgarishi, sun’iy intellekt, dron, sensor, GPS, samaradorlik, tuproq namligi va harorati.
Abstract: This article discusses the issues of implementing the experience of developed countries in practice in order to 
increase agricultural production and achieve efficiency. In recent years, climate change has been observed on a global 
scale; therefore, issues of adaptation to it and its prevention are examined. The article also addresses the introduction of 
science and technologies into production, as well as the application of artificial intelligence.

Keywords: climate change, artificial intelligence, drone, sensor, GPS, efficiency, soil moisture and temperature.
Аннотация: В данной статье раскрываются вопросы внедрения в практику опыта развитых государств с 
целью выращивания сельскохозяйственной продукции и достижения эффективности. В последние годы на 
глобальном уровне наблюдаются изменения климата, в связи с чем освещаются вопросы адаптации к ним и 
их предотвращения. Также рассматриваются вопросы внедрения науки и технологий в производство, а также 
применения искусственного интеллекта.

Ключевые слова: изменение климата, искусственный интеллект, дрон, датчик, ГИС (JРS), эффективность, 
влажность и температура почвы.

K I R I S H
Global miqyosda iqlim o‘zgarishi tabiiy holda har bir mamlakat olimlari tomonidan o‘rganilib, tadqiq etilmoqda. 

Ayniqsa, qishloq xo‘jaligining barcha sohalari iqlim bilan chambarchas bog‘liq. Iqlim o‘zgarishi rivojlangan va 
rivojlanayotgan davlatlar miqyosida tadqiq qilinib kelinmoqda. Havo haroratining o‘zgarishi, yog‘inlar tarkibi va 
miqdorining fasllar bo‘yicha notekis taqsimlanishi, haddan tashqari quruq iqlim davrlarining ortib borishi dunyo 
miqyosida ko‘plab qishloq xo‘jalik mahsulotlarini ishlab chiqarishga hamda oziq-ovqat xavfsizligiga jiddiy xavf 
solmoqda. Bunday sharoitda iqlim o‘zgarishining oldini olish va uni yumshatish yo‘llarini izlab topish zarur. Iqlim 
o‘zgarishiga moslashish mexanizmlarini joriy etish, tuproq resurslari degradatsiyasining oldini olish, qishloq 
xo‘jalik mahsulotlarini yetishtirish samaradorligini oshirishga e’tibor qaratish lozim. Buning uchun turli iqlim 

mintaqalarida iqtisodiy rivojlangan davlatlarning qishloq xo‘jaligi tajribasini tadqiq etib, mamlakatimizga xos 
strategiyalar va dasturlar ishlab chiqib, ularni amaliyotga joriy etish kerak.

M A V Z U G A  O I D  A D A B I Y O T L A R  S H A R H I
Iqlim o‘zgarishiga moslashish va uning hududiy hamda tarmoqlar kesimidagi ta’sirini o‘rganish masalalari 

ilmiy adabiyotlarda turli miqyos va yondashuvlar asosida tadqiq etib kelinmoqda. Xalqaro ilmiy maktabda 
iqlim o‘zgarishiga moslashuv masalalari tizimli ravishda W. Neil Adger, Nigel W. Arnell va Emma L. Tompkins 
tomonidan chuqur tahlil qilingan. Ularning tadqiqotlarida iqlim o‘zgarishiga muvaffaqiyatli moslashuv ko‘p 
darajali boshqaruv, institutsional moslashuvchanlik va mahalliy resurslardan oqilona foydalanish bilan bevosita 
bog‘liq ekani asoslab beriladi. Ushbu yondashuv qishloq xo‘jaligi tizimlarida moslashuv choralarini ishlab 
chiqishda nazariy-metodologik asos bo‘lib xizmat qiladi.

Mintaqaviy darajada, xususan, Farg‘ona vodiysi tabiiy-geografik sharoitlari va landshaftlarining shakllanishi 
masalalari sovet davridan boshlab tizimli ravishda o‘rganilgan. A. Abdulqosimovning ishlari Sharqiy Farg‘ona 
landshaftlarining shakllanishi va rivojlanish bosqichlarini yoritib berib, tabiiy omillar bilan bir qatorda xo‘jalik 
faoliyatining ta’sirini ham ko‘rsatib beradi. Shuningdek, K. Matikeyev relyefning landshaftlar vujudga kelishidagi 
rolini asoslab, sug‘oriladigan hududlarda tabiiy va antropogen jarayonlar o‘zaro bog‘liqligini ko‘rsatadi. Y. 
Sultonov esa Farg‘ona vodiysi landshaftlarini kompleks yondashuv asosida o‘rganib, ularning hududiy 
farqlanishi va rivojlanish tendensiyalarini aniqlagan.

Sug‘oriladigan yerlarning ekologik holati va degradatsiya jarayonlari masalalari R. Y. Kholiqov hamda 
A. Makhsudov tadqiqotlarida keng yoritilgan. Ushbu ishlarda tuproq sho‘rlanishi, suv rejimi buzilishi va yer 
resurslaridan noto‘g‘ri foydalanish natijasida yuzaga keladigan ekologik muammolar tahlil qilinadi. Bu jihatlar 
iqlim o‘zgarishi sharoitida qishloq xo‘jaligi barqarorligini ta’minlash masalalarini o‘rganishda muhim ilmiy asos 
bo‘lib xizmat qiladi.

So‘nggi yillarda antropogen omillarning kuchayishi va iqlim o‘zgarishining landshaftlarga ta’siri Y. 
Akhmadaliyev hamda O. M. Qo‘ziboyeva tomonidan chuqur tadqiq etilgan. Ularning ishlarida sug‘oriladigan 
landshaftlarda degradatsiya jarayonlari, meliorativ holatning yomonlashuvi va ularni rekultivatsiya qilish yo‘llari 
ilmiy asosda tahlil qilingan. Ayniqsa, iqlim omillari bilan antropogen bosimning qo‘shma ta’siri natijasida yuzaga 
kelayotgan salbiy jarayonlar alohida ta’kidlanadi.

Zamonaviy tadqiqotlarda esa iqlim o‘zgarishining Janubiy Farg‘ona landshaftlariga ta’siri masalalari 
Ozodkhon Kuzibaeva, Ruslan Ulengov, Doniyor Muminov, Alijon Boratov, Jamshid Mahkamov va Javohir 
Umarov tomonidan empirik ma’lumotlar asosida o‘rganilgan. Ushbu ishlarda harorat va yog‘inlar rejimidagi 
o‘zgarishlar landshaftlarning barqarorligi va qishloq xo‘jaligi faoliyatiga bevosita ta’sir ko‘rsatayotgani ilmiy dalillar 
bilan asoslangan. Shuningdek, O. Qo‘ziboyeva va N. Sobirova tomonidan Farg‘ona vodiysi landshaftlarining 
rivojlanish tendensiyalarini tarixiy nuqtayi nazardan o‘rganish orqali hududning hozirgi ekologik holatini 
tushunishda muhim ilmiy xulosalar berilgan.

Umuman olganda, mavjud adabiyotlar tahlili shuni ko‘rsatadiki, iqlim o‘zgarishining qishloq xo‘jaligi 
va landshaftlarga ta’siri masalalari global va mintaqaviy darajada yetarlicha o‘rganilgan bo‘lsa-da, ularni 
innovatsion agrotexnologiyalar, moslashuv strategiyalari va iqtisodiy samaradorlik bilan uzviy bog‘lab tadqiq 
etish dolzarb ahamiyat kasb etadi. Mazkur maqola aynan shu ilmiy bo‘shliqni to‘ldirishga qaratilgan.

T A D Q I Q O T  M E T O D O L O G I YA S I 
Mazkur tadqiqotda ma’lumotlar ilmiy adabiyotlar, xalqaro va milliy tashkilotlar hisobotlari, statistik to‘plamlar 

hamda Farg‘ona vodiysi bo‘yicha mavjud empirik tadqiqotlar asosida jamlandi. Olingan ma’lumotlar qiyosiy, 
mantiqiy va tizimli tahlil usullari orqali qayta ishlanib, iqlim omillari va qishloq xo‘jaligi jarayonlari o‘rtasidagi 
o‘zaro bog‘liqlik baholandi.

T A H L I L  V A  N A T I J A L A R 
Iqlim o‘zgarishining oldini olish va unga moslashish bo‘yicha Yevropa Ittifoqi mamlakatlarida agroekologik 

dasturlar hamda tejamkor texnologiyalar qishloq xo‘jaligiga jalb etib borilmoqda. Yevropa mamlakatlarida GPS, 
dron va sensorlar asosida qishloq xo‘jalik yerlarini tahlil qilish, o‘simliklarning suvsaganini va kasallanganini 
aniqlash, o‘g‘it hamda kimyoviy preparatlarni me’yorida qo‘llash, tomchilatib avtomatik boshqariladigan 
sug‘orish tizimlari joriy etilgan. Isroil qishloq xo‘jaligida birinchi bo‘lib tomchilatib sug‘orish texnologiyasini joriy 
etish bilan birga, ishlatilgan suvlarni qayta ishlab, sun’iy intellekt va dronlarni amaliyotga joriy etmoqda.

AQSHda esa davlat tomonidan qishloq xo‘jaligini rivojlantirish va oziq-ovqat xavfsizligini ta’minlash 
maqsadida fermerlar uchun subsidiyalar va sug‘urtalar joriy etilib, qishloq xo‘jaligida sof foyda va daromadni 
oshirish ishlari izchil olib borilmoqda. Osiyo mintaqasidagi yetakchi Xitoy va Hindistonda seleksiyani 

rivojlantirish, suvsizlikka va qurg‘oqchil iqlim sharoitiga moslashgan turli ekinlarni yetishtirish, qurg‘oqchilikka 
chidamli yangi navlarni yaratish, sug‘orish tizimini tubdan yangilash hamda raqamli agrotexnologiyalardan 
foydalanish ishlari keng ko‘lamda amalga oshirilmoqda. Ayniqsa, keyingi yillarda oziq-ovqat muammosini hal 
etish bo‘yicha Xitoy tajribasi yuqori samaradorlik ko‘rsatib kelmoqda. Xitoy jahondagi 224 ta mamlakatga o‘z 
qishloq xo‘jalik mahsulotlarini yetkazib bermoqda. 1990-yillargacha Xitoy ichki bozor ehtiyojlarini qondirishda 
qiyinchiliklarga duch kelgan bo‘lsa, bugungi kunda yetakchi mamlakatga aylangan. Ajablanarlisi shundaki, 
Xitoyda dunyo aholisining 20 foizi istiqomat qiladi. Intensiv va innovatsion texnologiyalar asosida Xitoy 
biotexnologiya va seleksiya yutuqlariga tayangan holda “aqlli texnologiyalar”dan foydalanib, turli strategiyalar 
asosida davlat dasturlarini amalga oshirib kelmoqda. Xitoy bugungi kunda meva, turli xil sabzavotlar, choy, 
baliq, go‘sht mahsulotlari, sarimsoq va piyoz kabi mahsulotlarni eksport qilishda yetakchi o‘rinlarni egallab 
kelmoqda.

Qishloq xo‘jaligini rivojlantirishda, global miqyosda iqlim o‘zgarishini yumshatish va unga moslashishda 
sun’iy intellektdan ham keng foydalana boshladi. Bu borada Isroil, Xitoy, AQSH kabi mamlakatlar yetakchilik 
qilib kelinmoqda. Sun’iy intellektni amaliyotda qo‘llash asosan vaqt va resurslarni tejash bilan birga, yuqori 
samaradorlikka erishish uchun xizmat qiladi. Sun’iy intellekt asosan kunlik va oylik ob-havo ma’lumotlarini 
yetkazib beradi. Shunga moslashgan holda qishloq xo‘jalik ekinlarini ekish uchun ixtisoslashtiriladi. Sun’iy 
intellekt sensorlar orqali tuproq namligini aniqlaydi va kerakli bo‘lgan tadbirlarni amalga oshiradi. Shuningdek, 
o‘simliklardagi kasalliklar va zararkunandalarni erta aniqlash ishlari olib boriladi.

Xitoyda qishloq xo‘jaligida robotlarni ishga solish orqali hosillarni yig‘ish va sug‘orish ishlari keng 
ko‘lamda olib borilmoqda. Birgina Yaponiya YAMMning qariyb 3,3–3,5 foizini ilmiy tadqiqotlarga yo‘naltiradi. 
Yaponiyaning asosiy ilmiy yo‘nalishlari robototexnika va sun’iy intellekt, tibbiyot va energetika hisoblanadi. 
Qishloq xo‘jaligida kam sonli ishchi kuchi bilan “aqlli traktor va robotlar” orqali issiqxonalarda turli xil qishloq 
xo‘jaligi mahsulotlarini yetishtirishga ixtisoslashilgan. Yaponiya qishloq xo‘jalik mahsulotlaridan asosan sholi 
yetishtirishga ixtisoslashgan. Sholi yetishtirishda sun’iy intellekt sensorlari orqali suv sathi, havo harorati, 
tuproq namligi, tuproq harorati va sho‘rlanishi aniqlanib, ekinlarni qachon ekish va sug‘orish ishlari grafiklar 
asosida amalga oshiriladi.

Ekinlarni ekish uchun tuproq namligi va harorati muhim omil hisoblanadi. Agar tuproq ortiqcha nam bo‘lsa, 
ekilgan urug‘ chirib ketadi yoki ortiqcha quruq bo‘lsa, namlik yetishmasligi sababli unib chiqa olmaydi. Shuning 
uchun qishloq xo‘jaligi sohasida tuproq namligi va tuproq harorati muhim hisoblanadi. Qishloq xo‘jaligida 
sun’iy intellektni joriy etish ortiqcha ish o‘rinlariga bo‘lgan talabni kamaytiradi va yuqori hosildorlikka erishiladi. 
Odatdagidan ko‘ra 20–30 foiz hosil olishga erishiladi.

Shuningdek, chorvachilik sohasida ham juda yirik amaliy ishlar amalga oshirilmoqda. Sut va go‘shtga 
ixtisoslashgan fermerlar chorvalarning kasallik belgilari, ovqatlanishi va harakatini mobil ilovalar orqali kuzatadi 
hamda avtomatik ogohlantiriladi.

X U L O S A  V A  T A K L I F L A R 
Xulosa qilib aytganda, global iqlim o‘zgarishi sharoitida qishloq xo‘jaligi sohasining barqaror rivojlanishini 

ta’minlash masalasi bugungi kunda nafaqat ekologik, balki iqtisodiy va ijtimoiy ahamiyatga ega strategik 
vazifalardan biriga aylandi. Tadqiqot davomida rivojlangan va rivojlanayotgan mamlakatlar tajribasi shuni 
ko‘rsatadiki, iqlim o‘zgarishiga moslashish va uning salbiy oqibatlarini yumshatish uchun an’anaviy yondashuvlar 
yetarli emas, balki innovatsion, ilmiy asoslangan va raqamli texnologiyalar bilan uyg‘unlashgan tizimli choralar 
talab etiladi.

FAO tomonidan ilgari surilgan Climate-Smart Agriculture konsepsiyasi hosildorlikni oshirish, 
moslashuvchanlik va chidamlilikni kuchaytirish hamda issiqxona gazlari chiqindilarini kamaytirish orqali qishloq 
xo‘jaligida barqaror rivojlanishga erishish imkonini berayotgan samarali model sifatida namoyon bo‘lmoqda. 
Yevropa Ittifoqi, Isroil, AQSH, Xitoy va Yaponiya tajribalari agrotexnologiyalar, tomchilatib sug‘orish, raqamli 
monitoring, sun’iy intellekt, robototexnika va seleksiya yutuqlaridan kompleks foydalanish orqali yuqori iqtisodiy 
samaradorlikka erishish mumkinligini tasdiqlaydi.

Tahlillar shuni ko‘rsatdiki, sun’iy intellekt va raqamli agrotexnologiyalarni joriy etish resurslardan tejamkor 
foydalanish, hosildorlikni 20–30 foizgacha oshirish, ishlab chiqarish xarajatlarini qisqartirish va oziq-ovqat 
xavfsizligini mustahkamlashda muhim rol o‘ynaydi. Shu bilan birga, sug‘orish tizimlarini modernizatsiya 
qilish, qurg‘oqchilikka chidamli navlarni yaratish va tuproq resurslarini muhofaza qilish iqlim o‘zgarishiga 
moslashishning asosiy omillari sifatida namoyon bo‘ladi.

Mazkur tadqiqot natijalari asosida mamlakatimiz qishloq xo‘jaligida ilg‘or xorijiy tajribalarni milliy sharoitga 
moslashtirgan holda joriy etish, ilmiy-tadqiqot ishlari va innovatsion texnologiyalarni qo‘llab-quvvatlash, 
fermerlar uchun raqamli bilim va ko‘nikmalarni rivojlantirish zarurligi xulosa qilinadi. Bu esa uzoq muddatli 
istiqbolda qishloq xo‘jaligi samaradorligini oshirish, iqlim xavflarini kamaytirish va barqaror iqtisodiy o‘sishni 
ta’minlashga xizmat qiladi.

